Cofnodion Cyfarfod o Gyngor Tref Porthmadog a gynhaliwyd 

ar Nos Fawrth, 10fed o Ragfyr 2019, yn Ystafell Glaslyn, Y Ganolfan, Porthmadog.
Presennol: Cynghorwyr: Gwilym Jones (Cadeirydd), Simon Brooks, Melfyn Edwards,

Aled Griffith,  Selwyn Griffiths, Alwyn Gruffydd, Carol Hayes, Jason  Humphreys, Nia Jeffreys,  Ian Jones, Dafydd Lake, Gareth Williams, Glenda Burke (Clerc).
Ymddiheuriadau: Cynghorwyr : Llywelyn Rhys, Bethan O Rees Jones, Richard Williams.
Croesawyd pawb i’r cyfarfod olaf am 2019 gan y Cadeirydd. 
Cyfeiriodd at y noson lwyddiannus oedd wedi bod ym Mhorthmadog yn rhoi’r goleuadau Nadolig ymlaen. Roedd y tywydd wedi gwella gyda lot mawr o bobl wedi cefnogi'r diwrnod. Roedd pawb wedi mwynhau. Yn yr un modd roedd Tremadog wedi mwynhau Ffair Nadolig llwyddiannus yn yr Institiwt. Roedd am longyfarch pawb oedd ynghlwm efo trefnu’r  digwyddiadau yma.
Braf hefyd oedd cael llongyfarch Clwb Ffermwyr Ifanc Dyffryn Madog oedd wedi bod yn llwyddiannus yn Eisteddfod Ffermwyr Ifanc.
160. Cadarnhau cywirdeb cofnodion cyfarfod rheolaidd a  gynhaliwyd ar y 12fed o 

Dachwedd 2019. Penderfynwyd :  Gyda’r cywirdeb y dynnu y geiria ‘gyda siom’ o gofnod 151 

derbyniwyd y  cofnodion fel y rhai cywir a llofnodwyd hwy gan y Cadeirydd yn unol â gofynion
y  gyfraith. Cynnig : Cyng. Selwyn Griffiths. Eilio : Cyng. Carol Hayes .                                                       
161. Cadarnhau cywirdeb cofnodion cyfarfod Pwyllgor Eiddo ar y 26ain o Dachwedd 2019.
Penderfynwyd : Derbyniwyd y  cofnodion fel y rhai cywir, derbyn yr argymhellion  a 
llofnodwyd hwy gan y Cadeirydd yn unol â gofynion y  gyfraith.
Cynnig: Cyng. Aled Griffith. Eilio : Cyng. Ian Jones.                                                       
162. Cadarnhau cywirdeb cofnodion cyfarfod Pwyllgor Cyllid ac Amcanion Cyffredinol ar y 26ain o Dachwedd 2019.

Penderfynwyd : Derbyniwyd y  cofnodion fel y rhai cywir, derbyn yr argymhellion  a 
llofnodwyd hwy gan y Cadeirydd yn unol â gofynion y  gyfraith. 
Cynnig : Cyng. Nia Jeffreys. Eilio : Cyng. Ian Jones.                                                       
163.Cyfle i’r Cynghorwyr ddatgan diddordeb.
Ni ddatganwyd diddordeb ar unrhyw fater ar y rhaglen gan  y Cynghorwyr.
Materion i’w dwyn gerbron 
164. Meysydd parcio - yn dilyn cyfarfod efo  Llŷr B Jones.

Roedd y Cyng. Simon Brooks am ddiolch i Llŷr am ddod at y cyngor i drafod traeth y Greigddu. Roedd wedi datgan nad oes rheswm cyfreithiol pam na all y Greigddu fod yn rhan o’r cynllun Meysydd Parcio 10%.  Fe fyddai cynnwys traeth y Greigddu yn dod ac incwm sylweddol o tua £10k i’r Cyngor Tref fuddsoddi mewn gwasanaethau lleol. Roedd y Cyng. Brooks yn cynnig ysgrifennu at Dyfrig Siencyn  gan nodi gwerthfawrogiad o’r cyfarfod buddiol efo Llŷr ond yn gofyn yn ffurfiol iddynt ystyried ail feddwl ar y mater hwn. Eiliwyd y cynnig gan y Cyng. Carol Hayes ac roedd pawb yn gytûn.
Penderfynwyd:  ysgrifennu yn ôl y cynnig.
165. Cyng. Carol Hayes - cynnig i ysgrifennu at Lywodraeth Cymru i ofyn iddynt ystyried bysiau hwyrach ar y T2 o Fangor i’r  ardal yma. Eglurodd nad oes yna fysiau hwyr yn dod o Gaernarfon / Bangor trwy Borthmadog ar ôl hanner awr wedi naw . Mae yna rai yn dod cyn belled â Phenygroes. Mae hyn yn golygu na all trigolion Porthmadog fynd i’r sinema / cyngherddau yng Nghaernarfon neu mynd i’r theatr / gweithgareddau ym Mangor  gan na allant ddod adref ar y bws. Eiliwyd y cynnig gan y Cyng. Gareth Williams.
Penderfynwyd : ysgrifennu yn ôl y cynnig.
166. Cyng. Simon Brooks.  - cynnig fod y Cyngor Tref yn nodi eu safiad cadarn  ar geisiadau cynllunio sydd efo cymal 106 gan nodi eu bod yn gwrthwynebu unrhyw geisiadau i ddiddymu'r cymal yma. Y Clerc i gael hawl i ymateb ar ran y Cyngor Tref  ar unrhyw geisiadau sydd am ddiddymu'r cymal 106 sydd efo dyddiad cau cyn cyfarfod nesaf y Cyngor  Tref. Eiliwyd y cynnig gan y Cyng. Ian Jones. Cynigiodd y Cyng. Jason Humphreys welliant fod y Clerc yn danfon bob cais cynllunio ymlaen i gynghorwyr  ar e-bost. Eiliwyd y gwelliant  gan y Cyng. Selwyn Griffiths. Derbyniwyd y gwelliant.
Penderfynwyd :  ymateb yn ôl y cynnig.
167. Cynrychiolaeth ar Lywodraethwyr Ysgol y Gorlan (mater ar y bwrdd ers mis diwethaf).
Penderfynwyd :  trafod y mater yn y cyfarfod blynyddol.
168. Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf. (Dyddiad cau Rhaglen mis Ionawr 2020 – 7fed o Ionawr 2020).

· Cyng. Alwyn Gruffydd - Cynnig cysylltu efo Cyngor Gwynedd am ddiweddariad ac amserlen y gwaith yn y Nyrseri.
· Cyng. Gareth Williams – problemau trafnidiaeth yng Nghlog y Berth.
169. Gohebiaeth : Rhestr Aros am Ateb.
Penderfynwyd : Ysgrifennu at Mark Pollin, Caderidydd Betsi Cadwaladr ynglŷn â diffyg ateb i lythyr ers mis Gorffennaf at Rob Taylor. Cynigwyd gan y Cyng. Selwyn Griffiths, eiliwyd gan y Cyng. Simon Brooks. Derbyn y wybodaeth a pharhau i bwyso am ateb fel bo angen.
Gohebiaeth :
170. YGC – Gwelliannau Safle Bws Porthmadog – cynlluniau / mapiau ar y bwrdd.

Penderfynwyd : Derbyn y wybodaeth.
171. Pennaeth Cyllid , CG – Praesept 2020/2021.

Cynigwyd codi'r praesept o 3% gan y Cyng. Gareth Williams, eiliwyd gan y Cyng. Selwyn Griffiths. Cynigwyd 1.8% gan y Cyng. Jason Humphreys, eiliwyd gan y Cyng. Simon Brooks. Cynigwyd 5% gan y Cyng. Melfyn Edwards, nid oedd eilydd.
Penderfynwyd :  codi’r praesept o 3% - 10 o blaid a 1 yn erbyn. Dymunai’r Cyng. Jason Humphreys gofnodi ei wrthwynebiad.
172. Uwch Peiriannydd Traffig, CG  - Arian Teithio Lleol – Porthmadog.

Croesawyd y ffaith fod y gwaith yma yn mynd ymlaen ar ôl i’r Cyngor Tref fod yn gofyn am hyn ers rhai blynyddoedd. Cynigiodd y Cyng. Selwyn Griffiths y dylid derbyn y wybodaeth gan ysgrifennu i ddatgan diolch am hyn gan ofyn iddynt ddechrau ar y gwaith cyn gynted â phosib. Eiliwyd y cynnig gan y Cyng. Nia Jeffreys.
Penderfynwyd :  ysgrifennu yn ôl y cynnig.
173.  Swyddog Datblygu Eryri ,Urdd – Clybiau Ieuenctid.

Croesawodd  y Cyng.Simon Brooks fod yr Urdd yn fodlon cyfarfod i drafod y ffordd ymlaen gan fod y Cyngor wedi methu trwy bob ffynhonnell arall. Roedd yn cynnig y dylai dirprwyaeth gyfarfod efo Guto. Eiliwyd hyn gan y Cyng. Gareth Williams.
Nododd y Cyng. Jason Humphreys y byddai’n fuddiol cael rhywun o Bwyllgor y Ganolfan yn bresennol.
Cyfeiriodd y Cyng. Alwyn Gruffydd at yr adroddiad damniol oedd wedi ei gyhoeddi yn ddiweddar gan yr  archwiliwr cyffredinol. Roedd Cyngor Gwynedd wedi eu beirniadu yn llym am y sut y diddymwyd Clybiau Ieuenctid.
Penderfynwyd :  y byddai’r Cynghorwyr Gwilym Jones, Gareth Williams, Simon Brooks a Jason Humphreys yn cyfarfod efo Guto Williams.
174. Arolygydd Heddlu Gogledd Cymru – gwahoddiad  i gyfarfod ‘Taclo’r Tacle’.

Penderfynwyd : Derbyn y wybodaeth a phawb sydd am fynychu i ymateb.
175. Dafydd Elis-Thomas ,AC - Cloerdwll tai haf (ymateb i lythyr rhaglen Tachwedd,cof.138).

Penderfynwyd :  Derbyn y wybodaeth.
176. Ysgol Eifionydd - cais am gefnogaeth ariannol i ariannu dathlu’r ysgol yn 125 mlwydd oed.

Penderfynwyd :  Trafod y mater mis Chwefror efo ceisiadau eraill.
177. Rheolwr Uned Trafnidiaeth, CG - amserlen bysiau (ymateb i lythyr rhaglen Tachwedd cof.139). Nododd y Cyng. Selwyn Griffiths ei siom fod y digwyddiad ymgynghori am newid amserlen bysiau wedi ei drefnu ac wedi digwydd heb fawr o gyhoeddusrwydd a chyfle i ddefnyddwyr bysiau gyfrannu. Nododd fod gwasanaeth i Alltwen wedi ei drafod. Cynigiodd ymateb gan ofyn iddynt adael i’r Cyngor Tref gael digon i rybudd y tro nesa. Eiliwyd hyn gan y Cyng. Alwyn Gruffydd gan ategu fod pobl yr ardal i gyd yn dioddef o’r diffyg gwasanaeth i Alltwen o Flaenau i Bwllheli . Cynigiodd welliant  sef y dylid ysgrifennu at Gyngor Gwyned dyn gofyn iddynt edrych i mewn i hyn gan gopïo cynghorau tref a chymunedau lleol i mewn. Derbyniodd y Cyng. Selwyn Griffiths y gwelliant.
Penderfynwyd : ysgrifennu at Gyngor Gwynedd gan gopïo cynghorau tref a chymunedau lleol i mewn.
178. Llywodraeth Cymru - swm priodol o wariant o dan Adran 137 -2020-2021. 

Penderfynwyd :  Derbyn y wybodaeth.
179. Grŵp Cynefin – Eiddo ar gael ym Mhorthmadog.

Penderfynwyd : Derbyn y wybodaeth.
180. Cytundeb darpariaeth toiledau cyhoeddus a chopi o’r anfoneb.
Cynigiodd y Cyng. Melfyn Edwards y dylid cyfrannu at gostau cadw toiledau Borth y Gest a Porthmadog ar agor. Eiliwyd y cynnig gan y Cyng. Carol Hayes. Roedd y Cyng. Jason Humphreys yn cynnig y dylid aros i dderbyn manylion costau rhedeg diweddaraf (roedd y Clerc wedi gofyn am y rhain eisoes ond herb dderbyn ateb). Eiliwyd y cynnig gan y Cyng. Alwyn Gruffydd.
Nododd y Cyng. Simon Brooks fod cadw’r toiled yn Borth y Gest ar agor yn hanfodol gan fod miloedd yn ymweld â’r pentref ac yn cerdded y llwybr arfordirol ac nad oes yna ddim adnoddau yna. Roedd yn argyhoeddedig y byddai toiled Borth y gest y cau heb gyfraniad y Cyngor Tref.
Gofynnodd am bleidlais gofrestredig.
Nododd y Cyng. Alwyn Gruffydd nad oedd yn anghytuno efo’r Cyng.Brooks ond teimlai y gallai'r Cyngor Tref  aros i dderbyn y wybodaeth a’r ffeithiau lawn er mwyn gwarchod buddiannau’r dref.
Cynnig y Cyng. Humphreys:

Cyng. Melfyn Edwards
:
yn erbyn

Cyng. Ian Jones

:
o blaid

Cyng.Gareth Williams
:
yn erbyn

Cyng. Alwyn Gruffydd
:
o blaid

Cyng. Aled Griffith

:
o blaid

Cyng. Carol Hayes

:
yn erbyn

Cyng. Simon Brooks

:
yn erbyn

Cyng. Jason Humphreys
:
o blaid

Cyng. Dafydd Lake

:
o blaid

Cyng. Nia Jeffreys

:
yn erbyn

Cyng. Selwyn Griffith

:
yn erbyn


5 o blaid a 6 yn erbyn

Cynnig y Cyng. Melfyn Edwards :

Cyng. Melfyn Edwards
:
o blaid

Cyng. Ian Jones

:
o blaid

Cyng.Gareth Williams
:
o blaid

Cyng. Alwyn Gruffydd
:
yn erbyn

Cyng. Aled Griffith

:
o blaid

Cyng. Carol Hayes

:
o blaid

Cyng. Simon Brooks

:
o blaid

Cyng. Jason Humphreys
:
yn erbyn

Cyng. Dafydd Lake

:
o blaid

Cyng. Nia Jeffreys

:
o blaid

Cyng. Selwyn Griffith

:
o blaid



9 o blaid a 2 yn erbyn

Penderfynwyd :  Arwyddo cytundeb am 2019-2020 a chyfrannu £8,000 tuag at gadw toiledau Borth y Gest a Porthmadog ar agor.
181. Swyddog Gorfodaeth Cynllunio,CG – cadarnhad fod arwydd Darlows  wedi ei dynnu lawr (ymateb i lythyr rhaglen Tachwedd cof.149).

Penderfynwyd :  Derbyn y wybodaeth.
182.  Swyddog Rheolaeth Adeiladu,CG– Safle’r Hen Felin(ymateb i lythyr rhaglen Tachwedd,cof.134)

Penderfynwyd :  Derbyn y wybodaeth.
183. Swyddfa Comisiynydd Heddlu a Throsedd - siawns i ddeud eich deud am blismona.
Penderfynwyd :  Derbyn y wybodaeth.
184. Cyngor Iechyd Cymuned – Datganiad Newyddion.
Roedd y Cyng. Melfyn Edwards am annog pawb i gyfrannu ac ymateb ar y mater pwysig yma.

Penderfynwyd :  derbyn y wybodaeth yn ôl cynnig y Cyng. Nia Jeffreys , eiliwyd gan y Cyng. Selwyn Griffiths ond gofyn iddynt ystyried cynnwys Porthmadog fel lleoliad ar gyfer digwyddiadau ymgynghori yn y dyfodol.
185. Materion Ariannol :
Biliau i’w talu :
R J Electrics – costau gosod goleuadau Nadolig


=
£5,239.2

Litemania – bylbs a harness newydd i’r goleuadau Nadolig

=
£305.10
Shaws & Sons Ltd (addalu’r Clerc) – llyfr cyfrifon


=
£74.40

Glenda Burke - hanner costau ffôn /we 26.11.19-25.12.19
/ inc
=
£49.30
Glenda Burke – cyflog Clerc mis Tachwedd 2019


=
£599.00
Cyllid a Thollau EM – treth incwm ac yswiriant gwladol

=
£155.00
Biliau wedi eu talu (Pwyllgor Cyllid - gwariant disgwyliedig):

Swyddfa Archwilio Cymru – archwiliad allanol 2018/2019

=
£213.45

R J Electrics – profi goleuadau Nadolig



=
£840.00

B2 Business Systems - costau llungopïo



=
£36.84

Penrhyn Hire Ltd – llogi cherry picker i osod coed Nadolig

=
£126.72

Canolfan Ffensio a Melin Goed Glasfryn (coed Nadolig)

=
£951.00
Derbyniadau:

Llog Banc Tachwedd 2019





=
£5.76

Penderfynwyd : talu’r biliau, derbyn y biliau wedi eu talu a nodi’r derbyniadau yn ôl cynnig y Cyng. Selwyn Griffiths , eiliwyd gan y Cyng. Melfyn Edwards.
Cynigiodd y Cyng. Jason Humphreys y dylid ysgrifennu at Caru Port i ofyn am esboniad eu bod wedi gwrthod cynnig cwmni lleol  i dalu am y goeden a goleuadau Nadolig yn y parc .Eglurodd y Cyng. Nia Jeffreys sydd yn Gadeirydd Caru Port fod cwmni bragdy lleol wedi cynnig prynu goleuadau piws ar gyfer y goeden yn y parc. Roedd y pwyllgor wedi penderfynu na fyddai yn addas derbyn am eu bod yn gwerthu alcohol . Roedd y cwmni wedi derbyn hyn ac wedi cyfrannu mewn ffordd arall. Cadarnhaodd y Clerc nad oedd wedi derbyn unrhyw ohebiaeth gan y cwmni.
Ni eiliwyd cynnig y Cyng. Jason Humphreys.
186.
Ceisiadau Cynllunio :
i)
C19/1067/44/CT- Torri coed o fewn ardal cadwraeth.


St Mary’s Church, Church Street, Tremadog, Porthmadog, Gwynedd, LL49 9RA


Penderfynwyd :  Dim gwrthwynebiad yn ôl cynnig y Cyng.Alwyn Gruffydd, eiliwyd gan


y Cyng. Aled Griffith.
ii)
C19/1080/CR – Am newid 2 arwydd presennol gyda rhai newydd.


HSBC , 62 Stryd Fawr, Porthmadog, Gwynedd, LL49 9LN.


Penderfynwyd : Dim gwrthwynebiad yn ôl cynnig y Cyng.Melfyn Edwards, eiliwyd gan



y Cyng.Gareth Williams.
iii)
C19/0957/44/LL - Addasiadau a gwelliannau i adeiladau presennol.

Bloc 3,4 a 5 Isgraig, Tremadog, LL49 9PU


Penderfynwyd : Dim gwrthwynebiad yn ôl cynnig y Cyng.Alwyn Gruffydd, eiliwyd gan



y Cyng. Aled Griffith.

